
Yalana əsaslanan ədalətsiz qətnamələr qəbul 
etmək Avropa Parlamentinə inamı sarsıdır

Roma Papası Fransisk Həzrətlərinə
Zati-müqəddəsləri!
Tacqoyma Gününüz münasibətilə 

Sizə və Sizin simanızda bütün 
həmməzhəblərinizə şəxsən öz adımdan 
və Azərbaycan xalqı adından ən səmimi 
təbriklərimi və xoş arzularımı yetirməkdən 
məmnunluq duyuram. 

Bu il diplomatik əlaqələrin qurulma-
sının 30 illiyini qeyd edən Azərbaycan ilə 
Müqəddəs Taxt-Tac arasında münasibətlər 
bizim üçün xüsusi əhəmiyyət daşı-
yır. Çoxəsrlik tolerantlıq ənənələrinə 
və multikultural dəyərlərə sadiq qalan 
Azərbaycanla Müqəddəs Taxt-Tac arasında 
illərdən bəri təşəkkül tapmış ali səviyyəli 
səmimi dialoq və qarşılıqlı anlaşma bizi 
olduqca sevindirir. 

Bu münasibətlərin möhkəmlənməsinə 
Sizin şəxsi töhfənizi yüksək qiymətləndirir, 
dinlərarası və mədəniyyətlərarası kons-
truktiv dialoqun təşviqində Azərbaycanın 
öncül roluna verdiyiniz qiymətə görə 
minnətdarlığımı bildirirəm.

Azərbaycanda dini-mənəvi müxtəlifliyin, 
o cümlədən xristian dini irsinin 

qorunub-saxlanılması dövlət siyasətinin 
əsas istiqamətlərindən birini təşkil edir. 
Bu xüsusda, ölkəmizdə katolik dini icma-
sına böyük diqqət və qayğı göstərilir. Eyni 
zamanda, Heydər Əliyev Fondunun Vati-
kanda həyata keçirdiyi layihələr ölkəmizin 
dünya mədəni irsinin qorunmasına verdiyi 
önəmin bariz nümunəsidir.

İnanıram ki, ümumbəşəri dəyərlərin 
təbliği və sivilizasiyalararası anlaşmanın 
bərqərar olması naminə Azərbaycan ilə 
Müqəddəs Taxt-Tac arasında qarşılıqlı 
fəaliyyət və səmərəli əməkdaşlıq bundan 
sonra da birgə səylərimizlə uğurla davam 
edəcəkdir.

Bu əlamətdar gündə Sizə möhkəm 
cansağlığı, humanizm ideallarının 
təntənəsi uğrunda ali mənəvi missiyanızda 
müvəffəqiyyətlər arzulayıram.

Hörmətlə,
İlham ƏLIYEV 

Azərbaycan Respublikasının 
Prezidenti

Bakı şəhəri,  10 mart 2022-ci il

(bax səhifə 6)

Səlcuq Bayraktardan İnsansız 
Savaş Uçağı (MİUS) paylaşımı 

 Səlcuq Bayraktar 
Twitter hesabındakı 
paylaşımda bildirib ki, 3,5 
illik çalışmalardan sonra 
istehsal xəttinə yeni bir 
İnsansız Savaş Uçağı 
(MİUS)—“Kızılelma” gəlir.

Səlcuq Bayraktar ötən 
günlərdə iştirak etdiyi bir 
tədbirdə qeyd etmişdi ki, 
“Bayraktar TB2 SİHA-larımız 
səmaya qalxaraq müharibə 
tarixində necə bir paradiqma 
dönüşümünə səbəb oldularsa, 
Bayraktar TB3 və MİUS bir 
gün meydana çıxaraq yeni bir 

inqilab edəcək.  
“Kızılelma”nın sürəti hazırda səs 

sürətinə yaxındır. Sonrakı dövrdə onun 
sürəti supersonik səviyyəyə qaldırılacaq. 
Bu uçuş aparatı 1,5 tona yaxın faydalı yük 
qaldıra bilir, hava-hava, hava-yer tipli və 
digər raketlər daşımaq qabiliyyətinə malikdir. 
Radardan yayına bilmək üçün vacib olan 
şeylər içəridə yerləşdirilir. 

Radardan yayınmağa ehtiyac olmadıq-
da lazımi yüklər qanadın altında yerləşdirlə 
bilər.

“Xalq qəzeti”

Azərbaycan dünyada mötəbər söz sahibinə çevrilib

Azərbaycan da dünyanın bir 
parçası olduğundan, təbii ki,  belə 
xoşagəlməz hallardan kənarda qala 
bilməz. Ancaq dövlət başçımızın 
düşünülmüş siyasi kursu nəticəsində 
respublikamız digər ölkələrlə 
müqayisədə bu bəlalardan  ciddi 
zərər çəkmir, əksinə, pandemiyadan 
ziyan görən  ölkələrə yardım edir. 

Koronavirusun tüğyan etdiyi 
vaxtlarda Azərbaycan 30-dan çox 
ölkəyə maddi və humanitar yardım 
göstərmiş, Ümumdünya Səhiyyə 
Təşkilatına 10 milyon dollar ianə 
etmişdir. Üstəlik, ölkədaxili layihələrin 
icra olunması istiqamətində işlər 
davam etdirilmiş, xüsusilə, sosial 
layihələrin icrası ixtisara salınmamış, 
əhalinin rifahının daha da yaxşı-
laşdırılması istiqamətində qətiyyətli 
addımlar atılmışdır.

Daxili və xarici siyasətin 
uğurlarında  pik nöqtə

Ermənistanın 30 illik işğalçılıq 
siyasətinə son qoyulması və ərazi bü-
tövlüyümüzün bərpası  Azərbaycanın 
güdrətli dövlət olduğunu bir daha  
dünyaya nümayiş etdirdi. Söz yox 
ki, ermənilərin xalqımıza qarşı 
düşmənçilik siyasəti 200 ildən artıq 
davam edib. Bu müddət ərzində 
düşmən soydaşlarımıza  qarşı 
dəhşətli soyqırımı, qətliam və terror 

aktları törədib. Nəhayət, 2020- ci il 
noyabrın 10- da Azərbaycan Ordusu  
düşməni  diz çökdürdü və Ermənistan 
rəhbərliyi təslimçilik aktını imzalamaq 
məcburiyyətində qaldı.  Bu tarixi 
Qələbə Prezident İlham Əliyevin 
həyata keçirdiyi daxili və xarici 
siyasətin pik nöqtəsi oldu. Dünya 
Azərbaycanın öz gücü ilə ərazisini 
düşməndən xilas və müdafiə  etməyə 
qadir olduğunu gördü. Bu, həm də 
Prezident İlham Əliyevin həyata 
keçirdiyi düşünülmüş xarici siyasətin 
bəhrəsidir. 

Bir vaxtlar ölkəmizlə hərb 
dilində danışmağa cəsarət edən 
Ermənistanın baş naziri Nikol 
Paşinyan artıq yazıq görkəm ala-
raq,  Azərbaycanla sülh sazişinin 
imzalanacağını bəyan edib. Baş 
nazir bunu  “Ermənistanın dip-
lomatiya günü”nə həsr olunmuş 
tədbirdə deyib: “Gündəlikdə regio-
nal kommunikasiyaların açılması, 
Ermənistan-Azərbaycan sərhədinin 
demarkasiyası, həmçinin Ermənistan 
və Azərbaycan arasında sülh 
müqaviləsinin imzalanması məsələləri 
var”. 

Xarici siyasətdən söhbət 
düşmüşkən, qeyd etmək istərdik ki,  
Azərbaycanın dövlət müstəqilliyinin 
bərpasından sonra  qarşıda du-
ran mühüm vəzifələrdən biri milli 
mənafelərə əsaslanan xarici siyasət 
kursunun  həyata keçirilməsi idi.  
Ulu öndər Heydər Əliyevin ölkənin 
düşdüyü ağır vəziyyətdən xilası üçün 
səmərəli,  düşünülmüş praqmatik 
xarici siyasət kursu özünü bütün 
sahələrdə doğrultdu. Son 18 ildə 
siyasi, iqtisadi, mədəni sahələrdə 
qazandığımız nailiyyətlər də bundan 
xəbər verir. 2020- ci il noyabrın 10-da 
Ermənistanın Azərbaycana təslim ol-
duğunu rəsmən təsdiqləməsi və kapi-
tulyasiya aktını imzalaması  ölkəmizin 
dünya miqyasındakı reytinqini daha 
da yüksəltdi. 

(ardı 3-cü səhifədə)

Hazırda  dünyanın başı 
dərddədir. Bir tərəfdən, korona-
virus pandemiyası can almaqda, 
iqtisadiyyatları çökdürməkdə 
davam edir, digər tərəfdən, 
münaqişələrin getdikcə alov-
lanması və müharibə həddinə 
çatması, daxili qarşıdurmalar, 
miqrantların, qaçqınların sayı-
nın durmadan artması, daxili 
qarşıdurmaların dövlətlərarası 
müharibəyə çevrilməsi, təbii 
fəlakətlər vəziyyəti getdikcə 
ağırlaşdırır. 

Regional əməkdaşlığa böyük 
töhfə verəcək tarixi hadisə

Azərbaycan Prezidenti  İlham Əliyevin 
İran İslam Respublikasının Prezidenti 
Seyid İbrahim Rəisiyə 11 mart 2022-ci il 
tarixli məktubunda da bu məsələlərə ətraflı 
toxunulub, dini və mədəni köklərlə bir-birinə 
bağlı olan xalqlarımızın iradəsinin qarşılıqlı 
hörmətə, mehriban qonşuluğa əsaslanan 
Azərbaycan-İran münasibətlərinin əsas 
təməlini təşkil etdiyi vurğulanıb. 

Prezident İlham Əliyev məktubunda 
daha sonra qeyd edib: “Dostluq 

əlaqələrimizin bugünkü yüksək səviyyəsi 
otuz illik dövrdə ölkələrimizin birgə 
fəaliyyətinin nəticəsidir. Bu illər ərzində 
çoxsaylı qarşılıqlı səfərlər, imzalanan 
sənədlər, əldə edilən razılaşmalar və həyata 
keçirilən birgə layihələr siyasi, iqtisadi, 
nəqliyyat, enerji, mədəni və digər sahələrdə 
əməkdaşlığımızın dinamik inkişafında 
mühüm rol oynamışdır”.

(ardı 4-cü səhifədə)

Azərbaycan ilə İran arasında 30 il ərzində qurulan dostluq, qarşı-
lıqlı etimad və yaxın qonşuluq münasibətləri hər iki ölkə xalqları-
nın rifahının daha da yaxşılaşmasında, iqtisadi-ticarət əlaqələrinin 

genişlənməsində mühüm rol oynayıb.

NATO ilə Rusiya arasında 
birbaşa qarşıdurma üçüncü 
dünya müharibəsi deməkdir 

ABŞ Prezidenti Cozef Bayden Ağ evdə Ukraynadakı 
vəziyyətlə bağlı çıxışı zamanı bildirib ki, NATO ilə 
Rusiya arasında birbaşa qarşıdurma üçüncü dünya 
müharibəsi deməkdir.

Cozef Bayden Twitter səhifəsində yazıb: “Mən dəqiq izah 
etmək istəyirəm: Biz NATO torpağının hər qarışını birləşmiş 
və fəallaşmış NATO-nun bütün qüdrəti ilə müdafiə edəcəyik. 
Ancaq Ukraynada Rusiyaya qarşı müharibə aparmayacağıq. 
NATO və Rusiya arasında birbaşa qarşıdurma üçüncü dünya 
müharibəsi deməkdir. Biz bunun qarşısını almağa çalışmalı-
yıq”.

Prezident Bayden qeyd edib ki, biz tərəfdaşlarımızla 
dayanacağıq, müqavimət göstərəcəyik: “Mən buna görə 
Rusiya sərhədinə – Latviya, Estoniya, Rumıniyaya 12 min 
hərbçi göndərmişəm. Hər hansı bir hərəkət olarsa, cavab 
verəcəyik... Ancaq bizim müqəddəs borcumuz var”.   

ABŞ Prezidenti vurğulayıb ki, Ukrayna ilə müharibədə 
qələbə olmayacaq. 

“Xalq qəzeti”

Avropa Komissiyasının preziden-
ti  Ursula fon der Lyayen martın 11-də 
Rusiyaya qarşı dördüncü sanksiyalar 
paketinin anonsunu verərək bildirmişdir 
ki, Avropa İttifaqı yeni sanksiyalar tətbiq 
etmək niyyətindədir.

Avropa Komissiyasının prezidenti bildirib 
ki, bizim indiyə qədər qəbul etdiyimiz üç 
geniş sanksiya paketi Rusiya iqtisadiyyatı-
na ağır zərbələr vurub. Rubl dəyərini itirib, 
Rusiyanın əsas bankları beynəlxalq bank 
sistemindən ayırılıb.  

Ursula fon der Lyayen şənbə günü qeyd 
edib ki, Avropa İttifaqı qlobal dünyadan 
Rusiyanı təcrid etmək və onun resurslarını 
tükətmək üçün dördüncü sanksiyalar paketini 
qəbul edir. Onun sözlərinə görə, yeni sank-
siyalar Rusiyanın Avropa bazarlarında “daha 
imtiyazlı ölkə” statusunun ləğvini, Rusiyanın 
beynəlxalq maliyyə təsisatlarına, o cümlədən 
Beynəlxalq Valyuta Fonduna və Dünya 
Bankına üzvlük hüququnun dayandırılmasını 
nəzərdə tutur.

Bundan əlavə, Rusiyanın sanksiyalardan 
yayınmaq üçün kriptovalyutadan istifadəsi 
bloka alınacaq, Avropa İttifaqı ölkələrindən 
Rusiyaya elit əmtəələrin ixracına, Rusiyadan 
dəmir və polad idxalına, həmçinin, Rusiyanın 
energetika sektoruna investisiya yatırılması-
na qadağa qoyulacaq. 

“Xalq qəzeti”

Avropa Komissiyası Rusiyaya 
qarşı 4-cü sanksiyalar paketini 

təqdim etmək niyyətindədir    

Güzdəkdə qəsəbə sakinləri və 
şəhid ailələri ilə görüş keçirilib

Abşeron Rayon İcra 
Hakimiyyətinin 
başçısı Abdin 

Fərzəliyevin rayonun 
Güzdək qəsəbə 
sakinlərilə səyyar qəbul-
görüşü keçirilmişdir. 
Görüşdə rayonun hüquq-
mühafizə orqanlarının, 
xidmət təşkilatlarının 
rəhbərləri və kənd 
sakinləri iştirak etmişlər.

İştirakçılar əvvəlcə şəhid 
Rüstəm Turabovun xatirəsinə 
ucaldılan Abidə Bulaq Komp-
leksini ziyarət etmiş, baralyefi 
önünə tər çiçəklər düzərək 
ruhuna dualar oxumuş, ehti-
ramla yad etmişlər. 

RİH başçısı Abdin 
Fərzəliyev daha sonra şəhid 
ailələri ilə görüşmüş və 
Güzdək qəsəbə tam orta 
məktəbində təhsil alan Vətən 
Müharibəsi şəhidlərinin 
övladlarının təhsili, qayğıları 
və problemləri ilə maraqlan-
mışdır. 

Qəsəbə sakinləri ilə 
baş tutan görüşdə Abdin 
Fərzəliyev çıxış edərək bildir-
mişdir ki, bu səpkili səyyar-
qəbullar bundan sonra 
mütəmadi olaraq keçiriləcək 
və sakinlər tərəfindən 
qaldırılan problemlərin 
həlli istiqamətində mü-

vafiq tədbirlər həyata 
keçiriləcəkdir. 

RİH başçısı torpaq-
larımızın işğaldan azad 
olunmasından, müzəffər Ali 
Baş Komandan, Prezident 
İlham Əliyevin rəhbərliyi 
ilə Azərbaycanın qələbə 
qazandığı 44 günlük Vətən 
Müharibəsindən, döyüş 
meydanında düşmənin 
məğlubiyyətindən danışa-
raq qeyd etmişdir ki, bütün 
ölkə ərazisində olduğu kimi, 
Abşeron rayonunda da şəhid 
ailələrinə və qazilərə böyük 
diqqət və qayğı daimi olaraq 
göstəriləcəkdir. 

Daha sonra kənd 
sakinləri çıxış edərək 
qəsəbə ərazisində elektrik 
dirəklərinin və transfor-

matorların köhnə olması 
səbəbindən elektrik ener-
jisinin təminatında tez-tez 
fasilələrin olduğunu, kəndin 
yeni salınan məhəllələrinə 
telefon və qaz xətlərinin 
çəkilməsində, içməli su-
yun verilməsində, daxili 
küçələrin abadlaşdırılma-
sında və qəsəbənin marşrut 
xəttlərindəki mövcud avto-
busların sayının artırılmasın-
da köməklik göstərilməsini 
xahiş etmişlər. 

Sakinlər tərəfindən qaldı-
rılan məsələlərin bir hissəsi 
yerindəcə həll olunmuş, 
müəyyən vaxt və vəsait tələb 
edən digər məsələlərin həlli 
istiqamətində isə müvafiq 
tapşırıqlar verilmişdir.

RİH başçısı görüşün 
sonunda qeyd etmişdir ki, 
Abşeronda hazırda daxili 
yolların abadlaşdırılması 
istiqamətində proqram-
lar işlənilir. Bu proqrama 
əsasən ilk növbədə kənd və 
qəsəbələrdə şəhidlərimizin 
adlarını daşıyan küçələr və 
eləcə də əsas yollar abadlaş-
dırılacaq. 

Səməd HÜSEYNOĞLU,  
“Xalq qəzeti”nin  

bölgə müxbiri

Qardaşlığımız dünyaya 
bir daha nümayiş olundu

Bu sözləri, “Xalq 
qəzeti”nə açıqla-
masında Türkiyənin 
Azərbaycandakı 
sabiq səfiri Hulusi 
Kılıç deyib.

Onun sözlərinə 
görə, görüşdə 
Zəngəzur dəhlizi, 
Türkiyə-Naxçıvan 
təbii qaz boru xətti 
layihələrinə da-
xil olan mövzular 
ətrafında fikir mübadiləsi aparılıb: “Eləcə də 4 saatlıq görüş 
əsnasında Türkiyə-Azərbaycan işbirliyinin Avropanın enerji 
təhlükəsizliyinə töhfəsi  vurğulanıb. Azərbaycan xüsusilə 
TANAP-la bağlı Avropanın enerji təhlükəsizliyinə böyük töhfə 
verir. Bu işgüzar səfər Türkiyə-Azərbaycan qardaşlığının 
səviyyəsini və önəmini bir daha dünyaya nümayiş etdirdi”.

Şahxanım ƏLİZADƏ,  
“Xalq qəzeti”

Antalyada Türkiyə və Ermənistan 
xarici işlər nazirləri arasında görüş olub

Türkiyənin xarici işlər naziri Mövlud Çavuşoğlu ilə Ermənistanın 
XİN başçısı Ararat Mirzoyan Antalyada bir araya gəliblər.

AZƏRTAC xəbər verir ki, mətbuat üçün 
qapalı olan görüş Antalya Diplomatiya Foru-
mu çərçivəsində keçirilib. 

Nazir Mövlud Çavuşoğlu açıqlamasında 
görüşü olduqca məhsuldar və əhəmiyyətli 
adlandırıb. “Xüsusi nümayəndələri 
təlimatlandırdıq. Xüsusi nümayəndələr iki 
dəfə görüşüblər. Münasibətləri tam normal-
laşdırmaq məqsədi ilə bir araya gəlirik”, - 
deyə o qeyd edib. 

Mövlud Çavuşoğlu bildirib ki, Türkiyə 
tərəfi Ermənistanla Azərbaycan arasında 
da münasibətlərin normallaşması prosesini 
dəstəkləyir.

Qeyd edək ki, iki ölkə arasında normal-
laşma prosesi üçün Türkiyə tərəfindən xüsusi 
nümayəndə səfir Serdar Kılıç, Ermənistan 
tərəfindən isə parlamentin sədr müavini 
Ruben Rubinyan təyin olunub. 

(əvvəli 1-ci səhifədə)

Ölkə rəhbəri Azərbaycan ilə İran 
arasındakı müntəzəm siyasi dialo-
qu və bir sıra sahələrdəki işbirliyini 
yüksək qiymətləndirərək, bu gün 
qarşılıqlı faydalı əməkdaşlığın daha 
da inkişaf etdirilməsi üçün böyük 
perspektivlərin mövcudluğunu 
diqqətə çatdırıb. Eyni zamanda, tarixi, 
əzəli torpaqlarımızın işğaldan azad 
olunması nəticəsində Azərbaycan–
İran dövlət sərhədinin bərpasının 
müxtəlif sahələrdəki mövcud poten-
sialdan tam şəkildə yararlanmasını, 
nəqliyyat–kommunikasiya dəhlizlərinin 
gerçəkləşdirilməsində birgə işti-
raka əlverişli şərait yaradılmasını 
şərtləndirdiyini bildirib. 

Prezident İlham Əliyev 
məktubunda bütün bunlarla bərabər, 
Azərbaycan Respublikası Hökuməti 
ilə İran İslam Respublikası Hökuməti 
arasında İran İslam Respublikasının 
ərazisindən keçməklə ölkəmizin Şərqi 
Zəngəzur iqtisadi rayonu ilə Naxçı-
van Muxtar Respublikası arasında 
yeni kommunikasiya bağlantılarının 
yaradılması haqqında Anlaşma Me-
morandumunun əhəmiyyətini xüsusi 
dəyərləndirib. Ölkə rəhbəri hazırda 
işğaldan azad olunan ərazilərimizdə 
genişmiqyaslı yenidənqurma və bərpa 
işlərinin aparıldığını, qonşu İranı təmsil 
edən şirkətlərin də yaxın gələcəkdə 
bu prosesə qoşulacaqlarından 
məmnunluğunu vurğulayıb.   

Yeri gəlmişkən, Azərbaycanla İran 
arasında bu gün müxtəlif sahələrdə, 
xüsusilə iqtisadiyyat, ticarət, 
sərmayə qoyuluşu, nəqliyyat-tranzit, 
sənaye, kənd təsərrüfatı və digər 
istiqamətlərdə uğurlu əməkdaşlıq möv-
cuddur. Təkcə 2021-ci ildə qarşılıqlı 
ticarət dövriyyəsinin 30 faiz, daşıma-
larının həcminin 70 faiz artması, cari 
ilin yanvar ayında ticarət əlaqələrinin 
təxminən, 22 faiz təşkil etməsi və 
hazırda 2050 İran şirkətinin respubli-
kamızda uğurla fəaliyyət göstərməsi 
bunun bariz ifadəsidir. Yaxın vaxtlarda 
isə İran şirkətlərinin də Qarabağda 
yaradılan sənaye parkları və “Araz 
Vadisi İqtisadi Zonası”nda fəaliyyətə 
başlayacaqları planlaşdırılır.  

Bütün bunlarla yanaşı, iki ölkə ara-

sında neft-qaz sahəsində əməkdaşlıq 
yüksək səviyyədə inkişaf edir. 
Türkmənistan qazının İran üzərindən 
Azərbaycana tranziti uğurla həyata 
keçirilir.  Elektroenergetika sahəsində 
əməkdaşlıq da xüsusi diqqətdə sax-
lanılır, iki ölkənin enerji sistemləri ara-
sında elektrik enerjisi mübadiləsinin 
həyata keçirilməsi müsbət nəticələrlə 
müşahidə olunur. Hazırda isə 
Azərbaycan, İran və Rusiya arasında 
enerji dəhlizinin yaradılması layihəsi 
üzrə müvafiq tədbirlər gerçəkləşdirilir. 
Həmçinin Astaraçay üzərində yeni 
avtomobil və piyada yolu körpüsünün, 
Araz çayı üzərində “Xudafərin” və “Qız 
Qalası” hidroqovşaqları və su elekt-
rik stansiyalarının tikintisinə mühüm 
önəm verilir. 

Azərbaycanla İran arasında 
uğurlu əməkdaşlıq nəticəsində  yaxın 
gələcəkdə birgə investisiya əsasında 
müxtəlifyönlü  müştərək istehsal 
müəssisələrinin yaradılması, Şimal-
Cənub Beynəlxalq Nəqliyyat Dəhlizinin 
fəaliyyətinin daha da canlandırılması 
tərəflərin iqtisadiyyatına mühüm töhfə 
verəcəyi gözlənilir.   

Hazırda bölgədə nəqliyyat kom-
munikasiyalarının açılması perspektivi 
səmərəli əməkdaşlıq üçün əlverişli 
imkanları şərtləndirib.  Bu baxımdan 
iki ölkə arasında imzalanan İran İslam 
Respublikasının ərazisindən keçməklə 
Azərbaycan Respublikasının Şərqi 
Zəngəzur iqtisadi rayonu ilə Naxçı-
van Muxtar Respublikası arasında 
yeni kommunikasiya bağlantılarının 
yaradılması haqqında anlaşma me-
morandumu mühüm tarixi hadisə kimi 
dəyərləndirilir. 

Xatırladaq ki, adıçəkilən memoran-
dumun məqsədi Azərbaycan Res-
publikasının Şərqi Zəngəzur iqtisadi 
rayonu ilə İran İslam Respublikasının 
ərazisindən keçməklə Naxçıvan Mux-
tar Respublikası arasında yeni dəmir 
yolu, avtomobil yolu əlaqəsinin, eləcə 
də rabitə və enerji təminatı xətlərinin 
yaradılmasından ibarətdir. Buna nail 
olmaq üçün Araz çayı üzərində iki av-
tomobil (piyada keçidi ilə) və iki dəmir 
yolu olmaqla ümumilikdə dörd körpü-
nün, eləcə də rabitə və enerji təminatı 
infrastrukturunun tikintisi nəzərdə 
tutulur.

Beləliklə, bu layihənin həyata 
keçirilməsi nəticəsində uzun illər 
ərzində Ermənistanın Naxçıvanı 
blokadada saxlanması siyasətinə 
son qoyulacaq. Respublikamızın iki 
regionu – Şərqi Zəngəzur ilə Naxçıvan 
arasında İran ərazisindən keçməklə 
avtomobil, dəmir yolu, enerji və rabitə 
bağlantısı yaradılacaq. Bununla 
bərabər, layihə bütövlükdə regionun 
nəqliyyat-kommunikasiya mənzərəsini 
dəyişəcək, Azərbaycan, İran və 
Türkiyəni birləşdirərək Avrasiyada 
avtomobil, dəmir yolu, elektrik enerjisi 
xətti və rəqəmsal bağlantıların daxil 
olduğu yeni çoxtəyinatlı dəhlizin yara-
dılmasını şərtləndirəcək.  

Bu məqamda onu da xatırlatmaq 
yerinə düşər ki, Prezident İlham Əliyev 
martın 11-də İran İslam Respubli-
kasının yol və şəhərsalma naziri, 
Azərbaycan Respublikası ilə İran 
İslam Respublikası arasında iqtisa-
di, ticarət və humanitar sahələrdə 
əməkdaşlıq üzrə Dövlət Komissiya-
sının həmsədri Rüstəm Qasiminin 
başçılıq etdiyi nümayəndə heyəti ilə 
görüşdə bölgədə yaranmış yeni real-
lıqların əməkdaşlıq üçün yaxşı imkan-
lar yaratdığını qeyd edib. Dövlətimizin 
başçısı xüsusilə nəqliyyat sahəsində 
imzalanacaq iki ölkə hökumətləri 
arasında  Şərqi Zəngəzur iqtisadi 
rayonu ilə Naxçıvan Muxtar Respub-
likası arasında yeni kommunikasiya 
bağlantılarının yaradılması haqqında 
anlaşma memorandumunun önəmini 
yüksək dəyərləndirib.

Görüşdə, eyni zamanda, yaradı-
lacaq kommunikasiya bağlantılarının 
yeni nəqliyyat yollarının açılmasını 
şərtləndirəcəyi, bu dəhlizin həm 
nəqliyyat, həm də elektrik enerjisi 
üçün önəmli bir beynəlxalq kommu-
nikasiya olacağı vurğulanıb. Eyni za-
manda, bu gün Şimal-Cənub Nəqliyyat 
Dəhlizinin bir qolunu təşkil edəcək bu 
yeni nəqliyyat yolunun işə salınması 
ilə həm Şərq-Qərb, həm də Şimal-
Cənub istiqamətlərində əməkdaşlıq 
üçün əlverişli zəmin yaradılacağı 
xatırladılıb.  

Söhbət zamanı Azərbaycan və 
İran arasında nəqliyyat sahəsində 
ikitərəfli əməkdaşlığın ölkələrimiz və 
bölgə üçün, həmçinin     beynəlxalq 

səviyyədə önəmi rol oynayaca-
ğı da mühüm tarixi hadisə kimi 
qiymətləndirilib. 

Burada bir məqama da toxunmaq 
istərdik.  Azərbaycanla İran arasında 
imzalanan anlaşma memorandu-
mun əhəmiyyətindən bəhs edən Milli 
Məclisinin deputatı Vüqar Bayramov 
deyib ki, 2020-ci il noyabrın 10-da 
bağlanan üçtərəfli anlaşmadan keçən 
müddətdə Ermənistan Zəngəzur 
dəhlizinin qısa zamanda yaradılmasına 
əngəllər törətdi. Halbuki Ermənistan 
ərazisindən belə dəhlizin reallaş-
ması iqtisadi baxımdan bu ölkənin 
özü üçün də yeni imkanlar yarada 
bilərdi. Digər tərəfdən, Ermənistan 
Zəngəzur dəhlizinə “dəhliz” deyil, “yol” 
kimi baxaraq bu faktordan gələcəkdə 
Azərbaycana qarşı təsir vasitəsi kimi 
istifadə etməyə can atırdı. Lakin heç 
bir halda kommunikasiyalarda regi-
onun Ermənistandan asılılığı müm-
kün deyil. Azərbaycan Ermənistan 
sərhədindən cəmi 5 kilometr aralı-
da –İran ərazisindən keçəcək yeni 
kommunikasiya bağlantısı yaratmaqla 
öz planlarını reallaşdırdı və yenidən 
Ermənistan mühüm geostrateji 
əhəmiyyətə malik layihədən kənarda 
qaldı. 

Vüqar Bayramovun sözlərinə görə, 
yeni layihə regionda əməkdaşlıq üçün 
yeni imkanlar yaratması baxımın-
dan vacib olmaqla yanaşı, bölgədə 
davamlı sülhün qorunub saxlanması 
aspektindən də mühüm önəm daşı-
yır. Regionun kifayət qədər iqtisadi 
potensialı var. Bu da regional nəqliyyat 
infrastrukturunun əhəmiyyətini daha da 
artırır. 

Bu nəqliyyat xəttinin istifadəyə 
verilməsi, eyni zamanda, Azərbaycanı 
regionun nəqliyyat qovşağına 
çevirəcək. Azərbaycan Şərq-Qərb və 
Şimal-Cənub nəqliyyat dəhlizlərinin 
formalaşmasında yaxından iştirak edir, 
birbaşa həmin nəqliyyat dəhlizlərinin 
regional hissəsinin inkişafına həm də 
maliyyə dəstəyi göstərir. Bu, Nax-
çıvanın Azərbaycanın əsas ərazisi 
vasitəsilə həmin nəqliyyat dəhlizlərinə 
çıxışını təmin edəcək. 

Bu yol xüsusən də Şərq-Qərb 
nəqliyyat dəhlizinə naxçıvanlı iş 
adamlarının çıxışının gerçəkləşməsi 
baxımından əhəmiyyətli olacaq. Eyni 
zamanda, elektrik enerjisi ixracatçısı 
olan Azərbaycan İran ərazisindən 
keçməklə yalnız Naxçıvana və qardaş 
Türkiyəyə deyil, daha geniş coğrafiya-
ya, o cümlədən Avropaya elektrik ener-
jisi ixrac etmək imkanı da qazanacaq.

Rusiyaya qarşı tətbiq edilən 
sanksiyalar fonunda region üzərindən 
daşınan beynəlxalq yüklərin həcmində 
artımların olacağı gözlənilir. Bu isə 
ondan xəbər verir ki, yeni anlaşma ilə 
Azərbaycan regiondakı geosiyasi möv-
qeyini daha da gücləndirə biləcək.

Bu layihə Azərbaycan diploma-
tiyasının mühüm qələbəsi olmaqla 
ölkəmizin iqtisadi inkişafına xüsusi 
töhfə verəcək, regionda yaranan 
yeni reallıqların  formalaşmasını 
sürətləndirəcək.  

Vaqif BAYRAMOV,  
“Xalq qəzeti”

Şərqi Zəngəzurda yeni nəqliyyat-kommunikasiya bağlantıları yaradılır

Bayraktar Akıncı B yeni rekorda imza atıb 

 Türkiyənin Bayraktar Akıncı hücum pilotsuz uçuş aracının B modeli test 
uçuşları zamanı rekorda imza atıb.

Bayraktar Akıncı B hücum PUA-sı 40 
170 fut yüksəkliyə qalxaraq Türkiyə tarixinin 
yüksəklik rekordunu yeniləyib.

Xatırladaq ki, sözügedən hücum PUA-sı 

ilk dəfə ötən həftə səmaya qalxıb. Bayrak-
tar Akıncı B 2x750 at gücünə, yəni 1500 at 
gücünə malikdir.

“Xalq qəzeti”

Azərbaycan Prezidenti İlham Əliyevin Ankaraya 
səfəri zamanı Türkiyə Prezidenti Rəcəb Tayyib 
Ərdoğanla görüşündə iki ölkə arasında   qardaşlıq, 
dostluq təməlində inkişaf edən münasibətlərin 
bütün sahələrdə gücləndirilməsi mövzusunda 
müzakirələr aparıldı. Orada siyasi, iqtisadi, sosial 
və digər istiqamətlərin daha da inkişaf etdirilməsi, 
möhkəmləndirilməsi baxımdan bir sıra məsələlərə 
toxunuldu...

Lukaşenko və Putin Belarusa müasir hərbi 
texnikanın tədarükü barədə razılığa gəliblər

 Belarus və Rusiya prezidentləri 
Aleksandr Lukaşenko və Vladimir 
Putin ötən gün Moskvada keçirilən 
danışıqlarda Ukrayna böhranı, 
hərbi sənaye kompleksinin inkişafı, 
əməkdaşlıq və Qərbin sanksiyalarına 
qarşı fəaliyyət məsələlərini müzakirə 
ediblər.

Belarus Prezidentinin mətbuat katibi 
Natalya Eysmont “BelTA”-ya açıqlamasında 
bildirib ki, prioritet məsələ kimi dövlət başçı-
ları Ukraynada baş verən hadisələrə diqqət 
yetirməklə dünya və regiondakı vəziyyəti 

ətraflı müzakirə ediblər. Bu kontekstdə 
əsas mövzulardan biri Belarusda gedən 
danışıqlar olub. 

Natalya Eysmont qeyd edib ki, söhbət 
zamanı tərəflər hərbi-sənaye kompleksinin 
inkişafına və İttifaq dövlətinin müdafiəsinə 
xüsusi önəm veriblər: “Tərəflər yaxın 
gələcəkdə Rusiya tərəfindən Belarus 
Respublikasına hərbi texnikanın ən müasir 
modellərinin çatdırılması barədə razılığa 
gəliblər. Öz növbəsində Belarus müasir 
kənd təsərrüfatı, sərnişin texnikası və digər 
maşınqayırma məhsullarının tədarükünü 
artıracaq”.

